
সুভাষচন্দ্রের জীবনী ও বাণী
৭৩


সম্পর্ক স্থির করিয়া দেন এবং আজাদি গভর্ণমেণ্ট গঠন করেন। সঙ্ঘই ফৌজ ও গভর্ণমেণ্টের জন্য অর্থ যোগাইত। ফৌজের জন্য অসামরিক ব্যক্তিগণকে স্বেচ্ছাসেবক শ্রেণীভুক্ত করিত। ফৌজের সমস্ত সমরোপকরণ মূল্য দিয়া ক্রয় করা হইত। সঙ্ঘই ফৌজের দ্রব্যাদি সরবরাহ করিত। সুভাষের আগমনে বহু অসামরিক ব্যক্তি ফৌজে যোগ দেন। গভর্ণমেণ্টের সৈন্য সরবরাহ, অর্থ, অর্থনৈতিক, প্রচার, মহিলা, সমাজ কল্যাণ, সংস্কৃতি, জ্ঞানানুশীল বিভাগ ছিল। সঙ্ঘ ও গভর্ণমেণ্ট একটি সুশাসিত নিয়মবদ্ধ গণতান্ত্রিক প্রতিষ্ঠান ছিল।

 (ঙ) নেতাজীর জীবন নাশের চেষ্টা—১৯৪৪ ফেব্রুয়ারীতে নেতাজীর জীবন নাশের দুইবার চেষ্টা হয়। সিঙ্গাপুরে নেতাজীর বাড়ীতে দুইদল প্রহরী থাকিত। বাহাদুর গ্রুপের বিশম্ভর দয়াল রক্ষীদের নেতা ছিলেন। প্রাঙ্গনের বাহিরে পাঁচজন মুফতি পরিহিত প্রহরী থাকিত, ভিতরে আটজন পোষাক পরিহিত প্রহরী থাকিত। ঘণ্টায় ঘণ্টায় প্রহরীদের বদল হইত। একদিন রাত্রে একজন অজ্ঞাতনামা লোক প্রহরীদের দলের মধ্যে ঢুকিয়া যায়। রক্ষীর দলপতির সন্দেহ হওয়াতে প্রহরীদের লাইনে দাঁড় করান হয় এবং সকলে নাম ও নম্বর বলিতে বলা হয়। তখন নূতন লোকটি ধরা পড়ে। তাহার হাতে রিভলভার ছিল। তাহাকে আটক করা হয়। সে স্বীকার করে যে সে নেতাজীকে হত্যা করিতে আসিয়াছিল। নেতাজীর আদেশে তাহাকে ছাড়িয়া দেওয়া হয়। আর একজন লোক একদিন

		 এই পাতা শেষ সম্পাদিত হয়েছে ১৪:৫৭টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

